
 

 

Fact Sheet 

Kerosakan Jentera – Hilang Untung 

 

  

 
Kerosakan Jentera-Hilang Untung (MBLOP) adalah polisi yang direka cipta untuk memberi perlindungan ke atas 
kerugian kewangan yang berpunca daripada kerosakan jentera. Polisi ini mesti diterbitkan serentak dengan Polisi 
Insurans Kerosakan Jentera.  
 
 
Perlindungan 
Insurans MBLOP memberi perlindungan terhadap kerugian untung kasar sebagai akibat daripada gangguan perniagaan 
yang disebabkan oleh kerosakan material yang boleh diindemniti di bawah Insurans Kerosakan Jentera. 
 
Polisi ini memberi pampasan kepada: 

 Kerugian untung kasar 

 Perbelanjaan untuk meneruskan perniagaan (tanggungan tetap) termasuk gaji dan upah yang dibayar 
kepada pekerja 

 Peningkatan dalam kos bekerja, contohnya perbelanjaan tambahan yang  perlu dan munasabah untuk 
ditanggung bagi mengelakkan atau mengurangkan penurunan dalam perolehan. 

 
Insurans MBLOP memberi kepentingan khas kepada semua peralatan penting yang digunakan dalam bidang penjanaan 
kuasa, contohnya dandang, turbin wap, janakuasa, trasnformer, dan untuk jentera memproses yang penting seperti 
mesin kertas, mesin percetakan, pengapit, peralatan pengisar bergolek, penghalus, penghancur, pemampat udara, 
pam dan sebagainya termasuk penjananya. 
 
 
Asas Jumlah Diinsuranskan 
Ia harus mewakili untung kasar yang diperoleh dari perolehan ke atas barangan yang dihasilkan atau dikendalikan 
sepanjang tempoh perniagaan anda untuk tempoh 12 bulan kalendar berturut-turut (biasanya merujuk kepada tahun 
perniagaan). 
 
Jumlah Diinsuranskan = Untung Kasar Tahunan  
= Perolehan + Stok Penutupan – Stok Pembukaan - Pelbagai Caj (Perbelanjaan Bekerja yang spesifik) 
 
Peningkatan dalam kos bekerja juga dilindungi di bawah Insurans MBLOP, contohnya perbelanjaan tambahan yang 
ditanggung untuk penggunaan kuasa luaran jika bekalan kuasa milikan anda tergendala (kos tambahan bagi 
penggunaan kilowatt dalam setiap jam dan caj permintaan maksimum untuk kilowatt yang melebihi keperluan biasa). 
 
 
Pengecualian am: 
Anda tidak akan diindemniti berhubung dengan kerugian, kerosakan atau liabiliti langsung atau tidak langsung yang 
berpunca daripada atau timbul akibat atau disebabkan oleh: 
 

 Kerugian atau kerosakan disebabkan oleh peril diinsuranskan di bawah Polisi Kebakaran 

 Kerugian atau kerosakan disebabkan oleh pengenaan keadaan luar biasa sama ada secara langsung atau 
tidak langsung daripada percubaan, pembebanan melampau yang disengajakan atau eksperimen.  

 Kerugian atau kerosakan yang menjadi tanggungjawab pembekal, kontraktor atau tukang pembaik sama 
ada di bawah undang-undang atau kontrak. 

 Kerugian atau kerosakan disebabkan oleh apa-apa kesilapan atau kecacatan yang sedia ada semasa polisi 
ini mula berkuatkuasa dan diketahui oleh pihak diinsuranskan atau wakil-wakilnya, tidak kira sama ada 
kesilapan atau kecacatan sedemikian diketahui oleh Syarikat Insurans atau tidak. 

 Perang dan risiko yang serupa 

 Kehausan dan kelusuhan 
 
 
Tempoh Indemniti 
Tempoh Indemniti adalah tempoh maksimum yang membolehkan premis-premis tersebut dibina semula, dilengkapkan 
semula dan dikembalikan sepenuhnya kepada keadaan normalnya dari setiap aspek. Tempoh ini biasanya selama 3 
hingga 12 bulan – ditentukan oleh anda bergantung kepada tempoh penggantian bagi jentera yang diinsuranskan. 
 
 
 
 



 

 

Bayaran Premium 

 Premium mesti dibayar kepada pengantara insurans anda atau secara terus kepada pihak kami dalam 
tempoh 60 hari dari tarikh polisi ini mula berkuatkuasa 

 Bayaran boleh dibuat sama ada dengan tunai, kad kredit atau cek (cek hendaklah dibayar atas nama 
syarikat kami). 

 Sila minta resit bagi premium yang dibayar. 

 Hubungi pihak kami jika polisi anda tidak diterima selepas satu bulan dari tarikh pembelian. 
 
 
Kewajiban pendedahan 
Anda dikehendaki mendedahkan semua fakta material yang anda tahu atau harus tahu; jika tidak, polisi ini akan 
dianggap tidak sah. 
 
 
Sumbangan  
Jika pada masa mana-mana kerugian atau kerosakan terhadap harta berlaku, terdapat mana-mana insurans lain yang 
masih berkuatkuasa atau insurans kepunyaan anda atau ahli keluarga anda yang memberi perlindungan sama, maka 
pihak kami tidak bertanggungjawab untuk membayar atau menyumbang melebihi perkadaran setimpal bagi kerugian 
atau kerosakan sedemikian. 
 
Lebihan Masa 
Merupakan bilangan hari kerugian yang harus ditanggung anda sendiri untuk setiap tuntutan. 
 

 
 
APAKAH YANG HARUS ANDA LAKUKAN jika berlakunya kerugian/kerosakan? 
 
 
Pemberitahuan tuntutan 

 Anda harus memberitahu pihak kami secara bertulis mengenai semua butiran tentang 
kejadian/kemalangan secepat mungkin dalam lingkungan masa yang ditetapkan dalam polisi anda. Anda 
dikehendaki membuat pemberitahuan seawal mungkin bagi mengelakkan sebarang prasangka terhadap 
tuntutan anda. Jika terlibat dalam kemalangan yang serius, anda dikehendaki membuat laporan polis 
dengan serta-merta. 

 
 
Pengemukaan tuntutan 

 Anda harus mengemukakan tuntutan anda dengan melampirkan semua informasi dan dokumen sokongan 
seperti yang diminta oleh pihak kami dengan secepat mungkin. Jika ajuster/penyiasat dilantik oleh pihak 
kami, maka anda dikehendaki memberi kerjasama sepenuhnya kepada mereka dalam  proses penilaian 
kami terhadap tuntutan anda. 

 
 
Kewajiban untuk mendedahkan informasi tuntutan 

 Anda dikehendaki memberi jawapan secara jujur dalam Borang Tuntutan kerana sebarang pernyataan 
salah atau penyembunyian boleh memudaratkan  tuntutan anda. 

 



 

 

BAGAIMANA MENGEMUKAKAN Aduan Dan Jalan Penyelesaian Yang Ada 

 

 
 

 
Untuk maklumat lanjut mengenai Tokio Marine serta produk dan perkhidmatan kami, sila layari laman web kami  
www.tokiomarine.com.my  
 
Tokio Marine Insurans (Malaysia) Berhad dilesenkan di bawah Akta Perkhidmatan Kewangan 2013 dan dikawalselia oleh 
Bank Negara Malaysia. 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

http://www.tokiomarine.com.my/


 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 


